
Facal Toisich

Nuair a sgriobh mi seo bha an sneachd agus a’ ghaoth air milleadh
mor a dheanamh airiomadh aite ann an taobh a deas na h-Alba.
Bha eilean Arainn agus Cinntire gu h-araidh a’ fulang. Dhuin an
sneachd neo-chumanta na rathaidean agus fad grunn laithean
bha na miltean de dhaoine glaiste. Chaill na miltean de
dhachaighean cumhachd an dealain agus chaidh tine mhath
seachad mun deach aig an luchd-obrach air na cablaichean

a bha briste a charadh.

Chan eil sinn cho ullaichte agus a bhiodh na ginealaichean
a chaidh romhainn nuair a thig fior dhroch shide. An-diugh tha
dachaighean ann a tha an crochadh uile gu leir air cumhachd
an dealain. Anns an t-seann aimsir bhiodh teine fosgailte anns
a h-uile taigh agus bhiodh doigh aca air biadh a dheasachadh
agus an t-aite a bhlathachadh.

Chualas iomadh naidheachd mu dhaoine a rinn cabhair air
feadhainn a dh’fhaodadh a bhith a’ cur feum air biadh agus blaths,
gu sonraichte seann daoine no feadhainn a tha ciurramach no far
an robh dachaighean iomallach. Chunnacas gniomhan Criosdail
anns na laithean sin a tha a’ dearbhadh gu bheil daoine coibhneil
ann an saoghal far an cluinn sinn a h-uile latha naidheachdan
a chuireas gaoir nar feoil. Tha spiorad a’ choibhneis, a bhith
cuimhneachail air feadhainn a bha bochd, air an sarachadh,
tric aira mholadh anns na Sgriobtaran.

Nuair a chailleas sinn solas an dealain no nuair a tha an rathad
air a ghlasadh le sneachd bidh na ceudan de luchd-obrach &
tighinn a-steach airson cuisean a réiteach, a dh’aindeoin droch
aimsir. Tha coir againn a bhith a’ toirt taing do Dhia airson nan
daoine a tha a’ cumail bhataichean-aiseig agus ghoireasan eile
a’ ruith, gu seachd araidh nuair a tha side gheamhranta ann.

Le deagh dhurachd dhuibh uile,
Ruairidh MacLeoid.

Eadar 1908 agus 1914 thog companaidh R. R. Speirs, a bha
stéidhichte ann an Glaschu, faisg air ceithir fichead eaglais

iarainn don Eaglais Shaoir Aonaichte. Seo an clar a bha air balla
gach té de na taighean-adhraidh sin. Tha cuid dhiubh air an
cleachdadh chun an latha an-diugh, ach chan eil moran dhiubh
a chum an sanas aig Speirs.

Cuil Nan Ceist

Gach mios tha sinn @’ cur cheist air an luchd-leughaidh air cuspair
a gheibhear air duilleagan a’ Bhiobaill. Bha cuid de na deisciobail
‘nan iasgairean agus an turas seo tha na ceistean mu iasg agus
iasgairean. Lorgaidh sibh freagairt nan ceist anns a’ chaibideil

a thasinn ag ainmeachadh, agus tha na freagairtean cuideachd
air an duilleig-chuil.

1 Cia meud iasg beag a bha aig a’ bhalach? (Mata, caibideil 14.)

2. Lion @’ bhearn seo: “Agus ni na h-iasgairean ----.” (Isaiah,
caibideil, caibideil 19.)

3. Co a thubhairt, “Tha mise a’ dol a dh’iasgach”? (Soisgeul Eoin,
caibideil 21.)

4. Cia meud latha a bha lonah am broinn an eisg mhoir? (Ionah,
caibideil 1.)



Bron - 5

A bheil slighe air adhart? Ma tha sinn a’ creidsinn facal Dhe
feumaidh sinn creidsinn gu bheil. Ann an Eclesiastes tha sinn
a’leughadh, Aig gach ni tha trath, agus am aig gach run fo néamh.
Am gu gulis am gu gaire. Am gu caoidh agus am gu dannsa.

Sgriobh Catherine Saunders mar seo, Tha am a’ tighinn nuair a
tha daoine a’ caoidh a dh’fheumas duine co-dhunadh a dheanamh a
bheil iad a’ dol a ghluasad air adhart no a dh’fhuireach far a bheil iad.

Canaidh gu leor gur e an doigh as cinntiche gluasad air adhart
a bhith a’ cuideachadh dhaoine eile. Anns na Corintianaich tha
sinn a’ leughadh, Dia a tha a’ toirt cofhurtachd dhuinne nar n-uile
amhghar a chum sinn a bhith comasach air cofhurtachd a thoirt
dhaibh-san a tha ann an amhghar sam bith, leis a’ chofhurtachd leis
a bheil sinn fhéin a’ faotainn cofhurtachd o dhia.

Tha fios agam dhomh fhin ’s e a bhith a’ coinneachadh comhla
rimnathan eile, @' chuid mhor dhiubh anns an aon suidheachadh
rium fhin, a thug misneachd dhomh airson na slighe air adhart.
’S urrainn dhomh a radh an-diugh gu bheil mi aig fois, taingeil
airson iomadach beannachd a tha a’ sruthadh bho Dhia.

Agus tha mi a’ creidsinn gu bheil nas fhearr air thoiseach. Bha
mi ann an cladh Losgaintir bho chionn ghoirid agus chunnaic mi
air cloich-uaigh an ran mu dheireadh den laoidh, Neart a’
Bhuachaille, a sgriobh Padraig Caimbeul, brathair mo sheanambhar.

Cha bhi amhghar, ’s cha bhi mulad,
Cha bhi tuireadh, ’s cha bhi bron,

Tha thu seachad air gach cunnart
Bha gad ruith an gleann nan dedir;
Cha bhi doineann gaoith a tuath ann,
Fairge bhuaireasach ’na torr,

Ach air fairge ghlainne shuas,

Far nach tig stoirm sa chuan nad choir.

Oighrig Fhearghasdan,
(A’ Mhanachainn).

Laoidh Chaluim Chille

Beagan bhliadhnachan air ais chuireadh laoidh ri chéile ann am Beurla mu
Chalum Cille agus mun eaglais a steidhich e. Seo eadar-theangachadh Gaidhlig
den laoidh. Bidh i air a seinn air an fhonn, St. Columba.

A Eirinn sheol Calum Cille caomh

Le soisgeul saor na slaint’,

Shuidhich e eaglais sheall don t-saoghal
Tha Dia measg dhaoine tamh.

Air machair uain’ ’s measg gairich thonn,
’S na neoil ’s an eorna Fas,

Na Celitich fhuair san t-saogh’l mun cuairt
lomadh sealladh beo air gras.

Cur Failt’ air coigrich, leigheas craidh,

A’ leantainn sith le spairn,

’S nuair shaoithrich iad do Chriosd an Triath
Bha 'n creideamh a’ sior fhas.

Air choigrich rinn iad urnaigh shéimh,
Mar Fhuair iad aithn’ o Chriosd,
Aoibhneach ann an seirbheis Dhé
Gur ionann crabhadh ’s gniomh.

An siol a chuir Calum Cille coir
Gum faigh e fas o Dhia,

Le creideamh ’s corp gan cur an sas,
A ceangal Facail ’s gniomh.

A’ Choinneamh Ghaidhealach

Bho is cuimhne le daoine bhiodh Coinneamh Ghaidhealach aira cumail ann
an Dun Eideann ann an seachdain an Ard-sheanaidh. Anns na seann laithean
bhiodh a’ choinneambh air a cumail ann an Talla a’ Mhartainnich aig a’ Cholaiste
Nuaidh, faisg air Talla an Ard-sheanaidh. Aig an am sin bhiodh ceud gu leth is
corra’ tighinn cruinn, cairdean a Dun Eideann agus as na cearnaidhean mun
cuairt, a bharrachd air buill an Ard-sheanaidh. Bha moran mhiseanaraidhean
aig Eaglais na h-Alba air a’ Ghaidhealtachd anns na laithean sin agus bha
Comann Gaidhealach nam Ban fhathast a’ dol.

Anns na bliadhnachan mu dheireadh bhiodh a’ Choinneamh Ghaidhealach
aira cumail anns an Netherbow, lonad-Sgeulachd na h-Alba. Bhiodh
cruinneachadh gasta ann ron choinneamh far am biodh ti is rudan milis.

An comhnaidh bha an oraid inntinneach, agus bhiodh pairt den choinneamh
ann an Gaidhlig.

Tha sinn direach air fios fhaighinn nach bi Coinneamh Ghaidhealach ann
am bliadhna. Bidh moran ga h-ionndrain. Tha sinn an dochas gun teid a’
choinneamh seo ath-bheothachadh an ath-bhliadhna. Aon uairagus gun
téid rud a chall chan eil e cho furasta fhaighinn air ais.

Leabhraichean

’S iomadh balach a rugadh ann am mansa air Ghaidhealtachd a
choisinn clit air feadh na duthcha, seadh, air feadh an t-saoghail.
Ach cha robh moran dhitbh cho ainmeil ri Cailean MacLabhrainn,
arugadh ann am mansa Chill Mhaodain ann an Earra Gaidheal.

Bha athair Chailein, Maighistir lain, ‘'na mhinistear ann an Cill
Mhaodain, agus b’esan a dheasaich an t-eadar-theangachadh
Gaidhlig aig Seanadh Earra Ghaidheal de na sailm airson a’ chlo.

Cha robh Cailean ach sia seachdainean de dh’aois nuair a chaochail
“athair. Naodh bliadhna an deidh sin chaill e a mhathair, agus chaidh
esan a thogail anns @’ mhansa aig an Urr. Daniel MacLabhrainn,

a bha ’na mhinistear ann an Cill Fhianain.

O laithean ’oige dhearbh Cailean MacLabhrainn gu robh e ‘na sgoilear
air leth. Cha robh e ach aon bliadhna deug nuair a chaidh e gu Oilthaigh
Ghlaschu. Cha robh e ach ceithir deug nuair a thug e a-mach MA.

Colin MacLaurin (1698-1746)
Argylishire’s Mathematician
Edmund F. MacDhonnchaidh agus Riseart A. A. Devéria

An déidh ceumnachadh, chuir MacLabhrainn beagan
bhliadhnachan seachad air ais ann an Cill Fhianain, agus annan 1717
chaidh a thaghadh mar Phroifeasair air matamataigs ann an Oilthaigh
Obar Dheadhain. An déidh sin bha an dearbh dhreuchd aige ann an
Oilthaigh Dhun Eideann. Choisinn e ainm mar sgoilear le da leabhar
a dh’fhoillsich e, The Treatise of Fluxions.

Bha am Proifeasir MacLabhrainn beo aig am trioblaideach ann an
eachdraidh Bhreatainn. Nuair a bha na Seumasaich a’ cur an aghaidh
air Dun Eideann rinn esan obair dhicheallach ann a bhith a’ dion nam
ballachan. Chaochail e ann an 1746, agus tha e air a thiodhlacadh
ann an cladh air a bheil na Gaidheil eolach, ri taobh Eaglais nam
Manach Liath.

Tha an leabhran seo ag innse eachdraidh-beatha iongantach
an duine iongantaich seo gu snasail cothromach.



Beatha losa Criosd

Ann an 1893 dh’fhoillsich an t-Urr. lain MacRuairidh leabhar leis an
ainm, Eachdraidh Beatha Chriosd ann am briathran a’ Bhiobuill. (Bha Mgr.
MacRuairidh ‘na Fhear-deasachaidh air Na Duilleagan Gaidhlig eadar
1887 agus 1907.)

A-nis tha leabhar ur air tighinn a-mach leis an tiotal, Beatha losa
Criosd. Tha Tonaidh Dilworth, a chuir an eachdraidh ri chéile, ag innse
mar a ghabh e tidh anns an obair. Nuair a bhiodh o am gu am ag
ullachadh shearmon airson na seirbheis Ghaidhlig ann an Eaglais
Ghaidhealach Dhun Eideann bha aige ri rannsachadh a dhéanamh air
na Sgriobtaran Gaidhlig. Bhrosnaich sin e gu bhith a’ toirt na thachair
ann am beatha losa comhla ann an leabhar.

Tha an leabhar air a roinn ann an ceithir earrainnean, a’ leantainn
beatha Chriosd o am a bhreith gu am na h-aiseirigh, mar a gheibhear
sin anns na soisgeulan. Seo na cuibhreannan, 7. Mar a rugadh losa ann
anstaball. 2. losa a’ teagasg am measg an t-sluaigh agus a’ déanamh
mhiorbhailean. 3. losa a’ cumail air a theagasg agus a’ déanamh
mbhiorbhailean. 4. Air ais ann an lerusalem, an suipeir mu dheireadh leis
na h-abstoil; bas, aiseirigh agus deasghabhail losa. Fo gach ceann aig
toiseach an leabhair gheibhear clar leis gach cuspair a leughas sinn
anns na ceithir roinnean.

’S docha gur e an doigh as fhearr air sealltainn don luchd-leughaidh
cho soilleir simplidh siibhlach agus a tha a’ Ghaidhlig anns an leabhar,
blasad a thoirt dhuibh de earrainnean air a bheil sibh eolach. Seo mar
a tha na thachair aig a’ phosadh ann an Cana Ghalile ann an soisgeul
Eoin againn anns an leabhar.

Bha losa ’s a dheisciobail ann an Nasaret le Muire, mathair losa, nuair
a fhuair iad uile cuireadh gu banais ann an Cana Ghalile. Bha a h-uile ni
a’ dol gu math gus an do theirig am fion. Thuirt Muire ri mac, losa,

“Chan eil fion aca.”

“Chan eil gnothach sam bith agam risin,” fhreagair losa. “Cha tainig
m’uair a bhith ri gniomh fhathast.”

Ach dh’fhalbh Muire ’s thuirt i ris na searbhantan, “Ge b’e ni a their
eribh, déanaibh e.”

Bha sia soithichean-uisge de chloich san talla a chumadh da fhircinn
no trian urra, timcheall air ceud gallain gu leth uile gu léir. Thuirt losa ris
na searbhantan, “Lionaibh na soithichean seo le uisge agus lionaibh iad
gus am beul.”

Nuair a bha na soithichean air an lionadh le uisge, thuirt losa riu,
“Tairngibh srubag agus thugaibh sin do uachdaran na cuirme.” Agus rinn
iad sin ach bha an t-uisge a-nis air a dhéanamh na fhion fior bhlasta.

Cha robh fhios aig uachdaran na cuirme dé bha tachairt agus chaidh e gu
fear-na-bainnse agus thuirt aris, “Is abhaist am fion as blasta a chur an
lathair an toiseach, agus nuair a tha na daoine air gu leor dheth 6l, cuirear

’S e boireannach a tha ’na Moderator air an Ard-sheanadh. ’S ise an

t-Urr. Lorna Hood a tha air a bhith 'na ministear anns an Eaglais a
Tuath ann an Rinn Fritu 0 1979. Rinn i seirbheis don eaglais air
grunn chomataidhean. Fad corr is fichead bliadhna tha i air a bhith
’na ministear ceangailte ri ospadal Phaislig.

an lathair am fion nach eil cho math. Ach ghléidh thusa am fion math gus
a-nis.

B’e seo a’ chiad mhiorbhail a rinn losa agus chreid a dheisciobail ann.
Chithear an seo mar a tha an eachraidh ann an litreachadh Gaidhlig
an latha an-diugh. Tha mineachadh againn air de a tha da fhircin
a’ ciallachadh.

Bidh daoine a tha fileanta ann an Gaidhlig agus a tha eolach airan
t-seann eadar-theangachadh a’ gabhail tlachd anns an leabhar seo.
Ged atha e a’ leantainn gu dluth ri cainnt an eadar-theangachaidh a
tha againn, an siud agus an seo, far a bheil sin feumail, tha a’ Ghaidhlig
air a toirt nas fhaisge air canan an t-sluaigh nar latha. Mar sin bidh
tarraing anns an leabhar seo do luchd-ionnsachaidh agus bidh e
feumail ann an sgoiltean agus ann an Sgoiltean Sabaid. Ann an cuid
de na seann Bhioblaichean cha robh an sgriobhadh ach meanbh,
ach tha an clo anns an leabhar seo furasta a leughadh.

Aig deireadh &’ Mhairt chaidh cuibhreann den leabhar a leughadh
aig an t-seirbheis Ghaidhlig anns an Oban agus rinn an coitheanal
toileachadh ris. Bidh e air a chleachadh anns an dachaigh, anns an
sgoil agus anns an eaglais.

Nach math gu bheil an Saint Andrew Press air leabhar Gaidhlig
a thoirt am follais, agus tha sinn an dochas gun smaoinich iad air
leabhraichean eile a chlo-bhualadh ann an Gaidhlig.

Gaidhlig Shimplidh

Ceann-teagaisg airson a
mhios seo: “A Dhia, is Tu
mo Dhia-sa.” Tha na

faclan seo anns an treas I

V. &k ' A coimhead a-mach air
an uinneig chi mi Loch Fin.
++ Thaan loch daonnan ag
E atharrachadh. An-diugh

Dh’iarrlosa oirnn a bhith
“ag amharc air eunlaith
an adhair.” Thae
tlachdmhora bhith a’

Seanfhacal airson &’
mhios seo: “Cha do
dhuin doras nach do
dh’fhosgail doras.”

salm tharan tri fichead,
aig @’ cheud rann. (Salm 63:1) Bha
eolas pearsanta aig Daibidh air Dia.
Mar sin sgriobh e: “Is Tu mo Dhia-sa.
Ach cha robh e airson Dia a chumail
aige fhéin. Bha e ag iarraidh gum
biodh eolas aig daoine eile air Dia.
Bhiodh e toilichte nan cuireadh a h-
uile duine eolas air Dia. Tha na sailm
gu trica’ cuireadh dhaoine ann an
ainm Dhé.

»

tha na h-uisgeachan
socair. Air laithean eile bidh na tonnan
ag eirigh gu h-ard. Nuair a tha traigh
mhor ann chi thu cladach agus

feamainn agus creagan ann am pailteas.

Tha coltas an loch ag atharrachadh a
h-uile latha. Anns a’ Bhioball tha leasain
againn air an tarraing on mhuir. Bidh a’
mhuir gar sgaradh o cheile. Bidh &’
mhuir cunnartach. Thainig losa gu bhith
a’ toirt air falbh nan rudan a tha gar

sgaradh o chéile agus gar sgaradh o Dhia.

Thainig E gu bhith &' sgrios nan rudan a
tha’nan cunnart — an t-eagal, an t-as-
creideamh, am peacadh, am bas.

(No door ever shut but
another opened.) Bidh sin tric a’
tachairt. Theid rudan nar n-aghaidh.
Bidh sinn a’ smaoineachadh nach eil
romhainn ach doras duinte. Ach bidh
Dia 'na ghras gar cur air rathad eile.
Thachair sin don Abstol Pol. Cha
d’fhuair e cothrom an rud a bha e ag
iarraidh a dhéanamh. Ach dh’fhosgail
Dia dha doras eile. Thug Dia dha
cothrom seirbheis a dheanamh ann
an doigh eile no ann an aite eile.

coimhead air na h-eoin
a tha faisg air an taigh no na h-eoin a
chisinn nuair a bhios sinn a-muigh a’
coiseachd. Far a bheil mise a’ fuireach
chisinn eodin garaidh agus eoin na
mara. Nuair a tha laithean fuara ann
bidh sinn a’ toirt barrachd bidh dhaibh.
A h-uile madainn bidh na tha air
fhagail den lit air a chur a-mach air
an fheur. Anns @’ mhionaid thig na
feannagan airson biadh fhaighinn.



AM FEAR-DEASACHAIDH

Seo seoladh Fear-deasachaidh nan Duilleag: Ruairidh MacLeoid, Creag nam Bairneach, An Fhuirneis, Inbhir Aora, Earra Ghaidheal PA32 8XU.

Fon: 01499500 629 Post-dealain: ruairidhmacleoid®btinternet.co.uk.

Thall ’s a-Bhos

LARACH-LIN

Anns na duilleagan Beurla anns a’ Ghiblean chaidh innse mun larach-
lin a tha aig Life and Work. Chaidh a chur air bhog leis a’ Mhoderator
aig deireadh @’ Mhairt. Am measg nan cuspairean a gheibhear airan
larach-lin tha fiosrachadh mu Na Duilleagan Gaidhlig. Gheibh sinn

gach iomradh mun mhiosachan air www.lifeandwork.org

FUASGLADH NAN CEIST
Seo freagairt nan ceist miiasg is iasgairean a thog sinn air an duilleig
aghaidh. 1. Adha. 2. ---bron.” 3. Peadar. 4. Tri. Saoilidh mi gu robh na

ceistean furasta air a’ mhios seo.

FAGAIL NA DREUCHD

Tha an t-Urr. Tormod MacLeoid air uallach coitheanail a leigeil dheth.
Bha Mgr. MacLeoid 'na mhinistear ann an Eaglais Naomh Anndrais ann
an Hamilton. Tha e air a bhith anns an sgire 0 2005. Eadar 1999 agus
2005 bha e 'na mhinistear ann an lle, far an robh meas mor aig an
t-sluagh air mar shearmonaiche agus mar aoghair. Bha athair Thormoid,
an t-Urr. Domhnall Macleoid, a Bearnaraigh na Hearadh, 'na
mhinistear ann an Cille Mhoire agus Paibil, ann an Inbhir Pheofharain,

ann am Port Righ agus ann am Fairlie ann an siorrachd Air.

SEANN SEARMOINEAN

Tha mi &’ creidsinn gu bheil iomadh neach aig a bheil searmoinean
Gaidhlig air seann teipichean a bu toigh leo a chur air clar le doighean
ura. Tha eolas aig Donaidh MacGhilleathain aig Lewis Recordings ann
an Inbhir Nis air a bhith a’ storadh theipichean le teicneolas an latha
an-diugh. Tha e air eolas farsaing fhaighinn cuideachd air a bhith ag
ullachadh leabhraichean Gaidhlig airson a’ chlo. Ma tha sibh ag
iarraidh tuilleadh fiosrachaidh gheibhear sin aig: Lewis Recordings,

Drumsmittal, Inverness IV1 3XF.

RANN

Ceart mar a taim, ’s cha ditltar mi.,
Ach failt’ is saorsa gheibh gun dith,
Do bhrigh gun chreid mi d’fhocal fior,
Uain Dhé, dhut thigeam dluth.
Dh’eadar-theangaich Alastair Camshron an laoidh ainmeil aig
Charlotte Elliott (1789-1871), Just as | am. Gu h-ard tha rann anns an

laoidh ann an cruth Gaidhlig.

SEIRBHEIS AN ARD-SHEANAIDH

An t-Urr. Domhnall MacSuain

Bidh seirbheis Ghaidhlig an Ard-sheanaidh air Didomhnaich an 19mh
latha den Cheitean ann an Eaglais Ghaidhealach nam Manach Liath
ann an Dun Eideann aig leth-uair an deidh meadhan-latha. Air ceann
an adhraidh agus a’ searmonachadh bidh an t-Urr. Domhnall
MacSuain, ministear Chill Tighearna. Air ceann na h-urnaigh bidh

an t-Urr. Coinneach D. MacLeoid, a tha 'na mhinistear ann an Inbhir
Ghordain. Tha sinn an dochas gun toir Gaidheil Dhun Eideann taic
don t-seirbheis Ghaidhlig agus gum bi luchd-adhraidh an lathair

a aiteachan eile, a bharrachd air feadhainn a tha 'nam buill den
Ard-sheanadh am bliadhna.

Urnaigh

A Dhe ar n-athraichean,
gheall Thu do chumhachd
agus do lathaireachd
nuair a bhios daoine a’ tighinn cruinn nad ainm.
Air a’ mhios seo,
agus eaglaisean a’ coinneachadh
aig am an Ard-sheanaidh
gum biodh do Spiorad a’ stitireadh
gach coinneamh a bhios air a chumail.
Gum biodh muinntir nan eaglaisean
air an treorachadh
ann a bhith a’ gleac ri ceistean duilich,
ann a bhith a’ sireadh do thoil agus do bheannachd.

Amen

An dealbh air an aghaidh:

Port na h-Abhainne ann an lle,
far a bheil té de na h-eaglaisean
Parlamaid a chaidh a dhealbh

le Tomas Telford.

Tha am mansa a bha

air a thogail aig an am sin
an-diugh 'na thaigh-comhnaidh



